
内容概要

自古以为，为父母者都对孩子寄予厚望，希望孩子出人头地、功成名就。所以古人中的名家之所以能
为后世所景仰，很大的原因在于他们的父母、叔伯等长辈对他们的培养、教育。

《礼记·大学》篇明确地提出了“修身、齐家、治国、平天下”的观点，指出：“身修而后家齐，家
齐而后国治，国治而后天下平。”显然这是把齐家作为治国平天下的必要条件，而又所修身看做是齐
家的根据因素，因此，良好的家庭教育显得尤为重要。由于孩子对自己的长者和亲者都非常信任，所
以容易接受他们的教诲。这是所有儿童的特点，因此也使得家庭教育具备了学校教育、社会教育等其
他任何形式的教育所无法具备的优势。而“家训”正是能体现这一优势的特殊家庭教育形式。

精彩短评

1、魏晋

章节试读

1、《颜氏家训》的笔记-杂艺第十九

        逸王逸少风流才士，萧散名人，举世惟知其书，翻以能自蔽也。

梁氏秘阁散逸以来，吾见二王真草多矣，家中尝得十卷；方知陶隐居、阮交州、萧祭酒诸书，莫不得
羲之之体，故是书之渊源。萧晚节所变，乃是右军年少时法也。

弧矢之利，以威天下，先王所以观德择贤，亦济身之急务也。江南谓世之常射，以为兵射，冠冕儒生
，多不习此；别有博射，弱弓长箭，施于准的，揖让升降，以行礼焉。防御寇难，了无所益。乱离之
後，此术遂亡。河北文士，率晓兵射，非直葛洪一箭，已解追兵，三九宴集，常縻荣赐。虽然，要轻
禽，截狡兽，不愿汝辈为之。

医方之事，取妙极难，不劝汝曹以自命也。微解药性，小小和合，居家得以救急，亦为胜事，皇甫谧
、殷仲堪则其人也。

《礼》曰：“君子无故不彻琴瑟。”古来名士，多所爱好。省于梁初，衣冠子孙，不知琴者，号有所
阙；大同以末，斯风顿尽。然而此乐愔愔雅致，有深味哉！今世曲解，虽变于古，犹足以暢神情也。
唯不可令有称誉，见役勋贵，处之下坐，以取残杯冷炙之辱。戴安道犹遭之，况尔曹乎！

《家语》曰：“君子不博，为其兼行恶道故也。”《论语》云：“不有博弈者乎？为之，犹贤乎已。
”然则圣人不用博弈为教；但以学者不可常精，有时疲倦，则傥为之，犹胜饱食昏睡，兀然端坐耳。
至如吴太子以为无益，命韦昭论之；王肃、葛洪、陶侃之徒，不许目观手执，此并勤笃之志也。能尔
为佳。古为大博则六箸，小博则二[B125]，今无晓者。比世所行，一[B125]十二棋，数术浅短，不足可
玩。围棋有手谈、坐隐之目，颇为雅戏；但令人躭愦，废丧实多，不可常也。

投壶投壶之礼，近世愈精。古者，实以小豆，为其矢之跃也。今则唯欲其骁，益多益喜，乃有倚竿、
带剑、狼壶、豹尾、龙首之名。其尤妙者，有莲花骁。汝南周璝，弘正之子，会稽贺徽，贺革之子，
并能一箭四十余骁。贺又尝为小障，置壶其外，隔障投之，无所失也。至鄴以来，亦见广宁、兰陵诸
王，有此校具，举国遂无投得一骁者。弹棋亦近世雅戏，消愁释愦，时可为之。

2、《颜氏家训》的笔记-风操第六

        昔侯霸之子孙，称其祖父曰家公；陈思王称其父为家父，母为家母，潘尼称其祖曰家祖：古人之
所行，今人之所笑也。今南北风俗，言其祖及二亲，无云家者；田里猥人，方有此言耳。凡与人言，
言己世父，以次第称之，不云家者，以尊于父，不敢家也。凡言姑姊妹女子子：已嫁，则以夫氏称之
；在室，则以次第称之。言礼成他族，不得云家也。子孙不得称家者，轻略之也。蔡邕书集，呼其姑
姊为家姑家姊；班固书集，亦云家孙：今并不行也。

凡与凡与人言，称彼祖父母、世父母、父母及长姑，皆加尊字，自叔父母以下，则加贤字，尊卑之差
也。王羲之书，称彼之母与自称己母同，不云尊字，今所非也。

南人南人冬至岁首，不诣丧家；若不修书，则过节束带以申慰。北人至岁之日，重行吊礼；礼无明文
，则吾不取。南人宾至不迎，相见捧手而不揖，送客下席而已；北人迎送并至门，相见则揖，皆古之
道也，吾善其迎揖。

Page 4



《颜氏家训》

江南凡遭重丧，若相知者，同在城邑，三日不吊则绝之；除丧，虽相遇则避之，怨其不己悯也。有故
及道遥者，致书可也；无书亦如之。北俗则不尔。江南凡吊者，主人之外，不识者不执手；识轻服而
不识主人，则不于会所而吊，他日修名诣其家。

江南风俗，兒生一期，为制新衣，盥浴装饰，男则用弓矢纸笔，女则刀尺缄缕，并加饮食之物，及珍
宝服玩，置之兒前，观其发意所取，以验贪谦愚智，名之为试兒。亲表聚集，致宴享焉。自兹已後，
二亲若在，每至此日，尝有酒食之事耳。无教之徒，虽已孤露，其日皆为供顿，酣暢声乐，不知有所
感伤。梁孝元年少之时，每八月六日载诞之辰，常设斋讲；自阮修容薨殁之後，此事亦绝。

3、《颜氏家训》的笔记-后娶

        江左不讳庶孽，丧室之后，多以 妾媵终家事。疥癣蚊虫，或未能免；限以大分，故稀斗阋之耻。
河北鄙於侧出，不预人流，是以必须重娶，至於三四，母年有少於子者。后母之弟与前妇之兄，衣服
饮食受及婚宦，至於士庶贵贱之隔，俗以为常。&lt;原文开始&gt;&lt;/原文结束&gt;

4、《颜氏家训》的笔记-治家第五

        &lt;原文开始&gt;&lt;/原文结束&gt;江东妇女，略无交游，其婚姻之家，或十数年间，未相识者，惟
以信命赠遗，致殷勤焉。鄴下风俗，专以妇持门户，争讼曲直，造请逢迎，车乘填街衢，绮罗盈府寺
，代子求官，为夫诉屈。此乃恆、代之遗风乎？南间贫素，皆事外饰，车乘衣服，必贵齐整；家人妻
子，不免饥寒。河北人事，多由内政，绮罗金翟，不可废阙，羸马顇奴，仅充而已；倡和之礼，或尔
汝之。

5、《颜氏家训》的笔记-音辞第十八

        孙叔言创《尔雅音义》，是汉末人独知反语。至于魏世，此事大行。高贵乡公不解反语，以为怪
异。自兹厥後，音韵锋出，各有土风，递相非笑，指马之谕，未知孰是。共以帝王都邑，参校方俗，
考核古今，为之折衷。搉而量之，独金陵与洛下耳。南方水土和柔，其音清举而切诣，失在浮浅，其
辞多鄙俗。北方山川深厚，其音沈浊而鈋钝，得其质直，其辞多古语。然冠冕君子，南方为优；闾里
小人，北方为愈。易服而与之谈，南方士庶，数言可辩；隔垣而听其语，北方朝野，终日难分。而南
染吴、越，北杂夷虏，皆有深弊，不可具论。其谬失轻微者，则南人以钱为涎，以石为射，以贱为羡
，以是为舐；北人以庶为戍，以如为儒，以紫为姊，以洽为狎。如此之例，两失甚多。

6、《颜氏家训》的笔记-书证第十七

        或问：“俗名傀儡子为郭秃，有故实乎？”答曰：“《风俗通》云：‘诸郭皆讳秃。’当是前代
人有姓郭而病秃者，滑稽戏调，故後人为其象，呼为郭秃，犹《文康》象庾亮耳。”

7、《颜氏家训》的笔记-勉学

        &lt;原文开始&gt;&lt;/原文结束&gt;夫老、庄之书，盖全真养性，不肯以物累己也。故藏名柱史，终
蹈流沙；匿迹漆园，卒辞楚相，此任纵之徒耳。何晏、王弼，祖述玄宗，递相夸尚，景附草靡，皆以
农、黄之化，在乎己身，周、孔之业，弃之度外。而平叔以党曹爽见诛，触死权之网也；辅嗣以多笑
人被疾，陷好胜之阱也；山巨源以蓄积取讥，背多藏厚亡之文也；夏侯玄以才望被戮，无支离拥肿之
鉴也；荀奉倩丧妻，神伤而卒，非鼓缶之情也；王夷甫悼子，悲不自胜，异东门之达也；嵇叔夜排俗
取祸，岂和光同尘之流也；郭子玄以倾动专势，宁后身外己之风也；阮嗣宗沈酒荒迷，乖畏途相诫之
譬也；谢幼舆赃贿黜削，违弃其余鱼之旨也：彼诸人者，并其领袖，玄宗所归。其余桎梏尘滓之中，
颠仆名利之下者，岂可备言乎！直取其清谈雅论，剖玄析微，宾主往复，娱心悦耳，非济世成俗之要
也。

